
Tambag sa mga
Inahan:

* Pagkamaong
estudyante sa
imong baby.

* Pakig-istorya sa
imong baby kada
aduna’y higayon.
*Ang imong
kinabuhi mahiluna
na sa rutina.

* Paglingaw sa
ngisi sa imong
baby!

Susi sa Panghuna-huna

Kamo sa imong baby magtukod ug mga rutina. Kining mga rutina
makatabang sa iya makat-on ug pagsalig ug makapakalma
kaniya. Bisan pa mauna ang pagkambyo ug lampin, makat-on
siya’g salig na human niini pakaunon na siya. Sa ritmo sa adlaw
ug gabii, makat-unan niya na sa gabii palungon ang suga, dili
magdula, ug dili ka samang kasabaan. Makat-unan niya na sa
gabii panahon sa hilom ug pagtulog.

Unsay Matun-an sa imong Baby

Salawas:

Mahanas siya pag-arsa sa iyang ulo’g dughan sa salog samtang
nakakulob ug makanunayong pagtan-aw diretso. Makat-unan
niya ang “Superman” pose (pagpugong sa iyang ulo’g tiil sa taas
samtang nakakulob). Apan ang iyang ulo maluya gihapon kung
imo siyang palingkuron.

Ang iyang mata musunod na’g tan-aw sa mga butang na
ginapalihuk isig ka kilid, taas ug ubos. Kini ang unang tikang sa
pag-ugmad sa iyang mata ug kamot.

Ang imong baby makaila na sa mga managlahing tingog sa saba.
Mutan-aw siya kung asa nag gikan ang mga saba.

Ang paglagnot na lihok sa mga kamot ug tiil mapulihan na’g mas
pinong patuyok na lihok. Magsugod na siya’g ilog ug mga butang
karon.

Magsugod na siya’g dul-ay. Ibutang niya kasagaran magunitan
sa iyang baba ug magpagula na siya’g daghang laway kay dili
na niya ‘ni maapas ug tulon. Apan dili kini nagpasabot na nag
ngipon na siya. Sa tinuod, ang iyang laway makaputos ug mga
protinang makapugong sa sakit sa iyang mga dulaan.
Sinultihan:

Dili lamang siya mu-coo ug mura’g mulimugmog apan magsugod
na siya’g yawyaw. Ang iyang pagyawyaw makahanas niya’g
makapalipay. lya kining usab-usabon na sama sa usa ka ritmong
adunay sukdanan. lyang makat-unan na ang mga saba na iyang
ginahimo ug madungog adunay relasyon. lyang tan-awon ang
imong baba samtang ikaw naga-istorya. Malumay siya kung
giunsa ni paghimo.

Matun-an niya na ang mga tingog na iyang gihimo adunay
mahitabo. Kung muhilak siya, muduol ka aron pag atiman niya.
Kung muyawyaw siya, makig-istorya ka niya’g magpakita’g
gugma. Kini ang sinugdanan sa iyang pagkat-on sa pakig ambit.

Makidaiton:
Sa pag-ila sa kalainan sa mga saba sa iyang palibot, iyang makat-unan asa ang mas
importante ug dili. lyang mailhan ang tingog sa iyang mga ginikanan.

Magsugod na siya’g tubag sa iyang mama ug papa. Kasagaran, mas kalma siya kung
anaa si mama, kabalo siyang maatubang dayon ang iyang mga pagkinahanglan. Mas
malipay pud siya kung naa si papa sama rang nag-ingong, “Yehey! Naa si Papa! Oras
na sa salo-salo!”

Makigtutok siya nimo ug makat-unan niya ang relasyon diha sa mga tingog ug mga
nawong.

Ang iyang unang dako, makasilaw, wala’y ngipon na ngisi usa ka dakong ganti sa tanan
nimong gihimong paglampin, pagpakaon, pagpaligo, ug pag gakos kaniya.

Mga Pamaagi Aron ka Makatabang

Paghanas sa pakigtutok sa mga mata.

Pag gunit ug hayag na mga butang 8-10 ka pulgada ang kalay-on sa nawong sa imong
baby ug lihuka kini sa kilid, pataas ug paubos. Mga maanyag na rattle na mapalit sa mga
tindahan mao’y labing maayo o gamita ang mga gasang nadawat alang sa baby. Apan
maski unsang binuhat sa balay maayo gihapon gamiton! Ipakita sa imong baby ang isa
ka sulaw na plastik na kutsarang pangsukod.

Mas malingaw siya sa mga sinukdang sinumpay-sumpay. Sa niaging bulan, malumay
siya sa mga itom ug puting imahe. Karong bulana, sugdi siya ug pakita’g mga sulaw na
linging imahe. Tuguti siyang makagunit ug mga managlahing butang, sama sa humok na
bola o plastik na panghulma sa mga biskwit.

Paghimo ug mobile gikan sa mga kinaiyahan, sulaw na mga butang, o mga tinigum gikan
sa dagat. Ibitay ang mobile sa iyang kuna aron iyang tan-awon samtang siya nagahigda
ug dili pa makatulog.

Paggugol ug daghang oras sa pakigtutok sa imong baby. Ganahan siyang mutan-aw sa
imong nawong ug labin na sa imong mga mata. Labing maayo ka niyang makita sa 8-12
pulgada (20-30cm) kalayo.

Pagtukod ug mga rutina.

Dili kinahanglang mukupot ka sa gahing tamdan, apan tagda ang pagpanginahanglan sa
imong baby sa regular na oras. Kini makatabang sa iyang magsalig na ang iyang
pagpanginahanglan matagbo. Dili na siya magpadayong musiyagit kung kabalo siyang
imo siyang pakaunon human malampinan. Makat-on siya’g kalma pag makadungog sa
imong tingog.

Gantihi ang imong baby sa matag paningkamut na iyang mahimo. Nianing edara, makat-
on niya na pag aduna siya’y mahimong butang na ikalipay nimo, imo siyang gakson ug
pakitaa’g gugma. Ang malipayong tono sa imong tingog ug paghikap-hikap makapadasig
kaniya aron usabon ang iyang paningkamut.

Kaluwasan Una.

Ang imong baby nagsalig sa imong proteksyon. Usisaa ang maong mga bahin:

* Siguraduhang mugamit ug tamang pagkabutang na lingkuranang pambata sa sakyanan.
Kung dili siguradong luwas kini, ipatan-aw.

* Ayaw biyai ang imong baby na wala’y kauban sa kama o ubang lugar na wala’y pugong
sa kilid. Usa ka adlaw puhon lihok na kaayo siya ug mahagbong na kini.

* Ayaw ibilin ang imong baby na nag-inusara sulod sa sakyanan.

* Ayaw tuguti ang imong baby magdula ug masking unsang gamay’ng butang na makalusot
satubo sa rolyo sa tisyu. Maski unsang butang mas gamay pa niani mahimong makabara
sa tutunlan sa imong baby.

* Ayaw kargaha ang imong baby samtang ikaw nagaluto o nagapabukal ug mga likido.
* Kung dili sigurado sa kaluwasan sa imong baby, pasagding magtingog ang telepono.
Ang imong mga higala mahimong mutawag ug usab.

Pagtukod ug baskug na pamatasan sa pagtulog.

Ang imong baby lagmit matulog kapin-kulang 15 ka oras matag adlaw, apan panagsa
lang lampas upat ka oras sa usa ka higayon. Kinahanglan nimong pakaunon siya ug
ilisan kausa kada gabii sulod sa isa ka bulan.

Apan angay nimo mabantayan ang mga timaang gikapoy na siya. Kung magsugod na
siya’g lugod sa iyang mga mata, bira sa iyang dalunggan, o mangitom na ang palibot sa
iyang mga mata, dalha dayon siya sa iyang kuna. Mahibal-an na nimo kung kanus-a niya
kinahanglang matulog.

Tudluiimong baby sa kalainan sa gabii ug adlaw. Kung siya lagsik sa adlaw, alimaha ang
kwarto na hayag, pakigdula niya, ug ayaw ipakunhod ang mga saba sa palibot. Kung
makatulog siya samtang nagtutoy, pukawa siya aron mahuman. Kung mumata siya sa
gabii aron mututoy, pasagding ngitngit ang mga suga, hilom ang panimalay, ayaw siya
istoryahi samtang nagatutoy, ug ayaw siya itay-ug pagkahuman ug tutoy. Ibutang dayon
siya sa iyang kuna pagkahuman dug-ab.

Pasagdiimong baby makatulog na siya ra. Ibutang siya sa dihang katulogon bisan nagmata
pa. Ayaw ituya o patutuya imong baby aron makatulog. Kung imo siyang ituya kada gabii,
dili siya mag-usab pagdako. Angay niyang matun-ang matulog na siya ra sa katre na mas
kumportable ug makalipay.

Unsa’y Paabuton sa Sunod

- Katawa ug mga iyagak

- Makaila sa mga tingog sa iyang ginikanan

- Paghimo’g ginagmay’ng pushup

- Paglingi sa iyang ulo padulong sa mga kusog na tingog

Panalangin

Langitnong Amahan, salamat sa maanyag na pahiyom sa hawong sa akong baby. Makita
nako ron nganong ang akong pagdayeg diha Kanimo makalipay kaayo sa Imoha. Tabangi
kong makatuon pa bahin Nimo samtang nagaatiman ako sa batang Imong gihatag kanako.
Sa ngalan ni Hesus. Amen.

Sobrang-Karga sa mga Balatian (stress Overload)

Bag-o matawo, ang imong baby nagpuyo sa matubig na kalibutang hilom ug luspad.
Karon ang imong baby nakasinati ug mga sulaw na suga, kasaba, ug uban pang mga
pagbati. Ang imong baby makadawat ug sobra-sobrang pagbati ug mahimong ma-over-
load ang iyang lawas. Aduna siya’y mga pamaagi aron masultian ka na igo na ug
kinahanglan na niya’g pahulay.

Mga Sintomas sa Sobrang-Karga sa mga Balatian:

Pagkalagot

Pagtuyok palayo

Paghugot sa lawas ug pag-arko sa likod

Pagpataas sa bukton ug kamot aron pag senyas ug “Hunong”

Paglikay sa imong tan-aw

Pagtuyo ug likay sa mga dulaan o uban pang buluhaton

Pagpiyong sa iyang mga mata o pagtulog maski dili katulugon

Unsa’y imong mahimo:

Imong malikayan ang sobrang karga sa mga balatian pinaagi sa pagbantay sa imong
baby sa iyang tubag dihang adunay mga buluhaton. Imong mahibal-an ang iyang mga
pinalabi ug ang tupong sa iyang pagpasagad sa managlahing buluhaton o kasinatian.
Matag bata lahi ug mahimong magkalain ang tubag sa matag higayon.

Pagkat-on unsaon pagtubag sa imong baby:

Sa kahayag sa kuwarto, bag-ong talan-awon, ug mga kolor.

Sa mga managlahing tono o kusog sa saba makapakalma ba o makapalagsik.
Sa kung unsang mga ritmo ang makapaharuhay o makapakusog kaniya.

Sa malumoy o hugot na paghikap sa managlaing parte sa iyang lawas.

Sa pagkarga kaniya pahigda o patindog, nag-atubang sa ubos o taas.

Sa maaghop na pagtuya o paspas na mga lihok.

Sa mga baho sa sulod ug sa gawas.

Sa mga managlahing mga tao.

Kung siya gutom, gikapoy, nagsakit o nalipay.

Ang ubang mga bata sobra ang pagkasensitibo sa kahimtangan. Ang mga baby na
gipanganak na ahat ang labawng huyang. Kung siya daling makabati ug stress overload,
ipadayag tig-isa ang usa ka stimulus sama sa usa ka tingog, interesanteng panan-awon,
0 ang pagkarga ug gakos. Imo pang mapalambo iyang makaya pinaagi sa pagdugang
ug usa pa ka stimulus kada human sa isa. Unsa’y dili niya malingaw karon, mahimo na
niyang paboritong kalingawan sa sunod semana.

Sa pagkarga ug paggakos kaniya samtang imo ning ginahimo makapabati sa iya ug
labing seguridad ug labing dyutay na piit. Ang pagdasig sa iyang magtutoy sa iyang
kumagko o tsupon o pag gunit sa iyang paboritong habol o dulaan sa panahong
hinungdanon makatabang kaniya’g labing dyutayng overload.

Importanteng mutubag pinaagi sa pagpakalma sa iya sa dihang gibati siya’g overload
aron dili siya muhilak pag ayo, mulayo sa mga tawo o musulay pagtulog-tulog. Ayaw
kasuko kung dili nimo mabantayan ang mga senyales matag oras. Kasagarang ginikanan
mao’y mahitabo. Apan ang tanan malinawon kung imo nang matag-anan ug mapugngan
ang pagkabati ug stress overload.



